
GOUVÈNÈ CUOMO FÈ MOUN K AP CHÈCHE DJÒB YO SONJE SALON REKRITMAN ANYÈL K AP FÈT 

DEMEN TOUPATOU NAN NEW YORK 

Uit (8) Salon Rekritman Anmenmtan Pral Konekte Nouyòkè yo avèk Anpil Santèn Biznis k ap Ofri Anpil 

ak yon Pakèt Djòb 

 

Salon Rekritman yo Ap Fèt nan Albany, Binghamton, Buffalo, Hauppauge, Vil New York, 

Poughkeepsie, Syracuse, ak Utica 

 

Jodi a, Gouvènè Andrew M. Cuomo te fè Nouyòkè yo sonje uit (8) salon rekritman ap fèt toupatou nan 

eta a demen, 12 avril la, pou ede moun k ap chèche djòb yo konekte avèk anpil santèn biznis k ap ofri 

anpil ak yon pakèt djòb. Ane sa a, salon rekritman anyèl eta a ap fèt nan uit (8) kote: Albany, 

Binghamton, Buffalo, Hauppauge, Vil New York, Poughkeepsie, Syracuse, ak Utica. 

 

Nan chak nan salon rekritman yo, Nouyòkè yo ap kapab rankontre avèk biznis yo sou posib opòtinite pou 

jwenn djòb ak pou pran avantaj nan sesyon enfòmasyon sou travay Depatman Travay Eta a ofri. Plis pase 

270 biznis pral patisipe nan salon rekritman yo, pou ofri plis pase 5,400 djòb pou Nouyòkè yo.  

 

Gouvènè Cuomo di konsa, “Fiti finansye tout eta nou an ap vin pi fò chak fwa yon Nouyòkè ki nan 

chomaj jwenn yon djòb. Avèk salon rekritman sa yo, eta a ap fè patnarya avèk anpil santèn biznis pou 

ofri pi bon posiblite travay pou Nouyòkè yo. Lè nou ogmante salon rekritman nou yo pou kominote ki 

toupatou nan eta a, n ap bay menm plis pouvwa pou Nouyòkè yo mete tèt yo sou chemen pwosperite.” 

 

Tout biznis k ap patisipe nan salon rekritman yo mete lis djòb yo genyen yo sou sitwèb “Job Express” 

Gouvènè a, ki nan www.jobs.ny.gov.  

 

Yon kantite diferan domèn ap reprezante nan evènman yo, tankou swen sante, manifakti, gouvènman, 

edikasyon avanse, ak lavant an detay. Biznis k ap patisipe nan salon rekritman yo gen ladan 

GLOBALFOUNDRIES, Albany Medical Center, Faxton St. Luke's Healthcare, Cablevision, Clear Channel 

Media and Entertainment, SUNY Upstate Medical University, The Raymond Corporation, Ingram Micro, 

Goodyear Dunlop, ak Fidelis Care NY.  

 

Pedro Gonzalez, manadjè anbochaj nan Konte Saratoga GLOBALFOUNDRIES, di konsa, 

“GLOBALFOUNDRIES fyè pou gen yon kay nan Eta New York. Pandan n ap kontinye grandi, n ap kreye 

anpil ak yon pakèt djòb pou nou bay yon mendèv lokal ki fò ak divès. Salon rekritman sa a se yon lòt prèv 

ki montre Eta New York louvri toutbon pou biznis.  

 

Steve VanNostrand, vis‐prezidan resous imèn nan The Raymond Corporation, yon konpayi manifakti ki 

nan Greene, NY, di konsa, “The Raymond Corporation kontan pou patisipe nan salon rekritman nan 

Binghamton. Nou gen yon relasyon aktif avèk Depatman Travay; anplwaye nou yo patisipe nan pwogram 

fòmasyon yo, epi konpayi nou an ap travay avèk DOL pou jwenn travayè. Mwen gen konfyans evènman 

sa a ap yon evènman ki gen siksè pou The Raymond Corporation.”  

 

Matthew Rogers, kowòdonatè resous imèn pou Ingram Micro, yon konpayi teknoloji enfòmasyon ki nan 

Western New York, di konsa, “Nou gen yon kantite djòb pou bay epi nou swete mete kandida ki kòrèk 

nan djòb sa yo, epitou nou pa ka tann pou yon gwo evènman nan Buffalo.” 

 

Salon rekritman yo ap fèt nan adrès sa yo demen, jedi 12 avril 2012, ant 12:30 p.m. ak 4:00 p.m.:  

 Albany: Empire State Plaza Convention Center  

 Binghamton: Binghamton State Office Building, 44 Hawley Street  

 Buffalo: Senator Walter J. Mahoney State Office Building, 65 Court Street  

 Hauppauge: Perry B. Duryea State Office Building, 250 Veteran's Memorial Highway  

 Vil New York: Shirley A. Chisholm State Office Building, 55 Hanson Place, Brooklyn 

 Poughkeepsie: Eleanor Roosevelt State Office Building, 4 Burnett Boulevard  

 Syracuse: Senator John J. Hughes State Office Building, 333 East Washington Street  

 Utica: Utica State Office Building, 207 Genesee Street  

 

Eta New York te òganize yon salon rekritman depi ane 1999. 

 

Pou jwenn plis enfòmasyon, tanpri rele Depatman Travay eta a nan 1‐888‐4‐NYSDOL, oswa ale sou 

Entènèt nan adrès www.labor.ny.gov.  

